
pakaljavar i ginaljan

nu tjemaucikel itjen tua patjara maljavar ta kisupasaliv izua tjakudan a
kacalisiyan.

ta sicuayan, izua namasan remasurasudj tua i ginaljan, padjaljedjalj ta
marevetjvetjek na mamazangiljan kata kalingan izua uta sinanvuluvulung a
namapacaljay a ramaljemaljeng sa maqati a tjulju vecekadan ta itjen a
matjadrusa ta titjen a tagaljagaljan. aicu a tjamadju a puvarung a caucau a
pinaparangezan na mamazangiljan a kisan remasurasudj.

nu pakaljavar tua sitjukuya pakakaizuazuayin itjen a matjadrusa,
tjamadju a namaresepasaliv a cemekeljan a marekakaka, djauljen nua
kalaingan a pakigepu, kalingan a penenetj tu mainu, tu nu ngida a maljavar.
satje paljayangi a tjaikuya tu venavaw tu tjasikagepugepu. mavan a
nasepasaliv a sikuletj tu tjanupida a vavain, nu tjanuita a djupeneq kimaya
mutjelu nuika musepatj ta kinupul a djinulis tu vavain. nu kudresul a pasaliv
izua nu tjanudrusa nuika tjanutjelu a djupeneq a tja vavain. tja sinan
pazangal aravac a vavaw, tja sipakalevaleva, tja sipucekeceklj, tja
sipudjavadjavay, tja sipagaljagaljay uta. pupacugan aravac a vavaw i paiwan

Zuku.

inika penenetj a kidrimu ta sipakaljavar a zikang , mavan nu matekel
anga a tja vinavaw pulingalingav anga itjen tu nungidanga a tja
sikagepugepuan a gadaw.nu paruarut tu izua tja pasaliv, maljavar itjen tu
sitjukuya, nu kudresul a pasaliv gacang a tja sitavung, namaya ta nasi na
caucau a kinapazangalan a gacang, tjaliyav a tja sikatagaljan a tjemukuya ta
sauzaiyan kata vavaw. nu kemuletj ta pasaliv ika amin a sinepacevakan a
pacunan, tja sikuletj auta a nasi na caucau, nu punasi a kemasi tjumag anan,
kudresul a tja sitavung. ljawa kakudan nua vavuluvulungan, nu sepasaliv ta
mamazangiljan nu neka nu sitjukuya sanvetjeken na i tjumag, sa kisekaulj
Itjumag ta mamazangiljan.

a ramaljemaljeng nu givu nakuya kemedresulan itjen, seman pazangal
itjen sakamaya ta pazekatj ta zuma ta galiqgali, ika namakinemenem tu
mecevucevung itjen nungidangida. nu namakapazekatj itjen sipazekatj itjen,

nua zuma nua galigali nu titjen anga aya!

